
«Հայաստանի Հանրապետության կառավարության և Ուկրաինայի կառավարության միջև առևտրական ներկայացուցչությունների փոխադարձաբար հիմնադրելու մասին» Համաձայնագրի կնքման նպատակահարմարության վերաբերյալ

«Հայաստանի Հանրապետության կառավարության և Ուկրաինայի կառավարության միջև առևտրական ներկայացուցչությունների փոխադարձաբար հիմնադրելու մասին» Համաձայնագրի նախագիծը ներկայացվում է հայկական կողմից` Հայաստանի և Ուկրաինայի միջև առևտրատնտեսական հարաբերությունների խորացման, գործարար նախաձեռնությունների ակտիվացման ու տնտեսական համագործակցության ընդլայնման նպատակով:

Համաձայնագրով սահմանվում է Ուկրաինայի մայրաքաղաքում Հայաստանի Հանրապետության առևտրական ներկայացուցչության և Հայաստանի Հանրապետության մայրաքաղաքում Ուկրաինայի առևտրական ներկայացուցչության բացումը:
Համաձայնագրով սահմանվում են առևտրական ներկայացուցչությունների հիմնական գործառույթները, առևտրական ներկայացուցչությունների ղեկավարների և նրանց տեղակալների իրավունքները:
Համաձայնագիրը իր մեջ ներառում է նաև դրույթներ վեճերի կարգավորման, ինչպես նաև փոփոխություններ և լրացումներ կատարելու մասին:
Համաձայնագիրը համահունչ է Հայաստանի Հանրապետության կողմից որդեգրած արտաքին տնտեսական քաղաքականության հիմնական ուղղություններին և նպատակներին:

Հաշվի առնելով Համաձայնագրի ստորագրման կարևորությունը երկու երկրների միջև առևտրատնտեսական կապերի ընդլայնման համար, ՀՀ էկոնոմիկայի նախարարությունը նպատակահարմար է համարում ներկայացված Համաձայնագրի ստորագրումը Հայաստանի Հանրապետության կողմից:

